
Оқытушы бағдарламаларына қойылатын талаптар және  құру кезеңдері

Қазіргі кездегі жүргізіліп жатқан білім беру жүйесін қайта құру әлеуметтік, экономикалық өзгерістерге бейімделе алатын, психологиялық, педагогикалық негіздері тұрақты, байыптауға қолайлы жаңа сипаттағы үлгілерді қалыптастыруға сипатталған. Яғни, оқушыларға тек белгілі бір білім беріп қана қоймай, сонымен бірге оқытудың әдістері мен құралдарын пайдалана отырып, жастарды жан-жақты тәрбиелеу, олардың жеке тұлғасын, рухани әлемін, ынтасы мен қабілетін басты орынға қою қажет.
Информатиканы оқыту әдістемесіндегі өзекті мәселелердің бірі – сыныптан тыс жұмыстарды ұйымдастыру болып табылады. Олай дейтін себебіміз оқушылардың шығармашылық қызметінің дамуы көбінесе сыныптан тыс жұмыстар барысында жүзеге асады. Оқыту барысындағы оқушылардың танымдық белсенділігі мен ізденімпаздық шығармашылығы, оны арнайы басқарудың маңыздылығын кезінде Сократ та атап көрсеткен. ХХІ ғасыр ақпарат ғасыры болғандықтан мектепте, арнаулы оқу орындарында оқытылатын информатика пәнінің орны ерекше және оны сыныптан тыс жұмыстарды ұйымдастыру барысында жүзеге асады. Дәстүрлі оқыту пәндерінен жүргізілетін сыныптан тыс жұмыс түрлерін информатика пәнінен де ұйымдастырылады.
Оқытушы бағдарлама – оқушының өзбетінше жұмысына арнап тағайындалған ерекше оқу құралы.  Ол оқушылардың жұмысын жекелендіре отырып және өздерінің танымдық іс-әрекетін өздері басқаруына мүмкіндік бере отырып ең жоғарғы белсенділік танытуға мүмкіндік жасауы керек. Оқытушы бағдарламалар барлық оқу жүйесінің тек бір бөлігі болып табылады, сәйкесінше, өзіне тән ерекше функциясын орындай отырып және одан шығатын талаптарға жауап бере отырып, барлық оқу материалымен ұштастуы керек. Бағдарламалар оқытушы деп аталады, себебі оларды құру үйретуші сипатқа ие, яғни түсініктемесі, ережелері, тапсырманы орындау үлгілері және т.с.с. бар болуы керек.  Олардың бағдарлама деп аталуы  бағдарламалық оқытудың барлық бес принципін есепке ала отырып құрылуына байланысты: 

· оқу жұмысының мақсатының бар болуы және осы мақсатқа жету алгоритмі;

· ақпараттың сәйкес мөлшерімен байланысқан оқу жұмыстарын қадамдарға бөлу, және бұл ақпарат өлшемдері қадамның орындалуын қамтамасыз етуі керек;  

· әрбір қадамды өзін-өзі тексеру және мүмкін болатын жөндеу әрекеті арқылы аяқтау ;

· автоматты құрылғыны пайдалану; 

· оқытуды жекелендіру (қажетті және мүмкін болатын шекке дейін).

Бүгінгі ақпараттандыру заманында оқушылардың шығармашылық қабілетін дамыту мәселесі білім берудің ең жоғарғы мақсаттарының бірі болып отыр. Информатикадан сыныптан тыс жұмыстар компьютер мен ақпараттық технологияларды қолдану мүмкіндіктерін беретін пәнаралық байланыс түрінде ұйымдастырылады. Компьютерді қолданып басқа пәндерден сыныптан тыс шаралар өткізу оқушылардың дүниетанымы мен қызығушылықтарын арттыра түседі. Себебі, оқушылар ақпараттық технологиялар мүмкіндіктерімен жұмыс жасауда өздеріне қажет мағлұматтарды өз бойларына игеріп, шығармашылық қабілетін дамытады. Ақпараттық технологиялар мектеп пен ақпараттық қоғамды өзара байланыстырады. Оқушылар ақпараттық технологиялар туралы нақты білімге негізделе отырып, олардың ғажайып сырларын ашады, ал аталған технологиялар оқушылардың білімге, еңбекке деген құштарлығын арттырады, ақпараттық қоғамға, өз еліне аз да болса пайда келтіруге ынталандырып, ақпараттық технологиялар жайлы түсінігін кеңейтеді.
Компьютерлік оқыту жүйелерінің бір формасы оқытушы бағдарламалар  болып табылады. Оқытушы бағдарламалар деп оқушының өзбетінше жұмысына арнап тағайындалған ерекше оқу құралын айтады. Олар оқушылардың жұмысын жекелендіре отырып және өздерінің танымдық іс-әрекетін өздері басқаруына мүмкіндік бере отырып ең жоғарғы белсенділік танытуға мүмкіндік жасауы керек. 

Егер оқу бағдарламалық қамсыздандыруды даярлау кәсіпкер-программистердің ісі болса, бағдарламалық өнімнің сапасын бағалаумен оқу іс-әрекетін ұйымдастыруда компьютерді пайдаланатын әрбір педагог шұғылданады. Бағдарламалық өнімді бағалау кезінде бағдарламаның үйретуші эффектілерімен қатар, оның оқушының психикалық және эмоционалдық күйіне әсерін назарға алу қажет болады. Ол үшін бағдарламаны безендендірудің әртүрлі эффектілерін адам қабылдауының физиологиялық ерекшеліктерін есепке алу керек.  

Пәнді оның қасиеттер жиынтығымен қабылдау функционалды жүйеге біріктірілген бірнеше анализаторлардың бірлескен іс-әрекеті негізінде қалыптасады. Сигналдың әралуан нысандарын ажыратудың анықталған тізбегі бар. Мысалы, алдымен сигналдың фонға қатысты орналасуы мен жарықтығы ажыратылады, содан кейін түстік сипаттамалары, осыдан кейін ғана  формасы ажыратылады. Адам көру сезімі көмегімен 180-ге дейінгі түстерді ажырата алады. Әртүрлі түстерді сезіну адамдарда жылулық немесе салқындық әсер, жақсы немесе нашар көңіл күй туғызуы мүмкін.  

Жылы түстер қызулық әсерін береді, суық түстер жайландырады, ұйқы шақырады. Аралық түстер – ашық-қызыл, сұр-көгілдір, ашық сары, ақ пен қара, сары мен көк болып табылады. Оқытушы бағдарламаларында символ түсі мен фон түсін дұрыс бірлестіру өте маңызды, себебі олар көзбен көруге әбден әсер етеді, кейбір қосарласқан түстер балаларда наразылық тудыруы мүмкін, мысалы қызыл фондағы жасыл түстер. Біршама жақсы қабылданатын түстерінің бірлесуі: қою көк фондағы қаріптің ақ түсі, қара фондағы қаріптің ақ түсі,  көк фондағы қаріптің сары түсі. Кез келген фондық сурет үйренушінің көзін шаршатады және материалды қабылдау тиімділігін төмендетеді. Фондық қоштау ретінде дыбыстар (өлеңдер, әуендер) қосу үйренушінің тез шаршауына, назарын ұмытшақтыққа, үйрену өнімділігін төмендетуге алып келеді.      

Адамның ақыл-ойына мультипликация үлкен әсер тигізеді. Оның әрекеті қарапайым бейненің әрекетіне қарағанда әлдеқайда күшті.  Айқын, ашық және жылдам орын ауыстыратын бейнелер ақыл-ойға жеңіл қабылданады. 

Оқытушы бағдарламаларын құру кезінде ақпаратты қабылдаудың психофизиологиялық заңдылықтарын ескеру қажет. Оқушыларға оңтайлы эмоциялық фактор құру, жұмысқа қызығушылықтарын ояту және оқытушы бағдарламамен жұмыс жасау кезінде оқушыны қолдау өте маңызды, себебі бұл оқытудың сәттілігінің қажетті шарты. Жақсы құрастырылған оқытушы бағдарлама: 

· бірсазды тапсырмалар құрастырмау, олардың деңгейі бойынша іс-әрекеттің  өзгеріп отыруын ескеру: білу, қабылдау, пайдалану;

· оқытушы бағдарламамен өте жақсы, орта және нашар оқушылардың сәтті жұмыс жасау мүмкіндігін жасау;

· жады факторын ескеру (жедел, қысқа мерзімді, ұзақ мерзімді).

ОБ-мен жұмыс жасау кезінде тапсырмаларды орындау үшін үзіліс ұзақтығы  үлкен мәнділікке ие. Оқыту жағдайында жұмысты орындау үшін үзілісті шектеудің қажеті жоқ, ал тапсырманы орындауды бақылау үшін үзіліс қажет. 

Оқушылардың нақты дағдыларымен біліктіліктерін қалыптастыру іріктелген материал негізінде іс-әрекет принципі бойынша жүзеге асады. Сонымен бірге бұл жағдайда оқушылардың психологиялық жас ерекшеліктерін, жауабын жай ғана механикалық есте сақтамай, оны құрылымдауды талап ететін ойлық есептерге көңіл бөлу мүмкіндіктерін ескеру қажет.   

Өңделінетін оқытушы бағдарламаға қойылатын талаптар:

1. Оқытушы бағдарлама түсінікті тілде баяндалған ақпаратты, мысалдар, қалжың ескертулерді қамтуы керек;

2. Мәтіндік және графикалық ақпараттың бар болуы, дыбыстап оқу, гипермәтін бар болуы;

3. мысалдар, тест сұрақтары мен тапсырмалар, жауаптар файлының бар болуы;

4. Курстың теориялық бөлігі бойынша ыңғайлы қозғалу, мазмұнның бар болуы;

5. Үйренуші қадам бойынша оқытушы бағдарламамен бірлесе отырып ол ұсынған есепті шығару жолын өтеді.

6. Үйренушінің дұрыс емес әрекеті жағдайында оқытушы бағдарлама сыбырлар, ұсыныстар береді;

7. Үйренуші оқылып отырған курс бойынша оқытушы бағдарламадан, сонымен бірге оқытушыдан көмек сұрауы мүмкін;

8. Қойылатын сұрақтар мен оларға берілген жауаптарды сақтау мүмкіндігі;

9. Үйренуші өзін-өзі бақылау үшін тапсырмалар және бақылау сұрақтарын орындауы керек;

10.  Өз бетімен жұмыс жасауда үйренуші кез келген мезетте теориялық материалмен танысуына, кез келген ретте тапсырмалар орындауына болады. Жауапты енгізу пернетақтаны басу арқылы орындалады, сонда жауап тексеріледі. Дұрыс емес жауап жағдайында қолданушы а) жауапты өзбетінше тауып көру; ә) дұрыс нәтижені немесе шешу жолын қарау деген нұсқаларды таңдауына болады.

11.  Бақылау тест кезінде теорияға рұқсат болмайды, тапсырмалар  олардың орындалуының дұрыстығы тексерілмей кезекпен жүктеледі. Жауап кнопканы шерту арқылы енгізіледі. Жауаптар тексеріледі, дұрыс нәтижелер шығады, балл есептеледі, баға анықталады. 

12.  Теориялық материал, практикалық есептер мен тапсырмаларды баспаға шығарып алу мүмкіндігі.           

Аспапты бағдарламаларды пайдаланып оқытушы бағдарламаларын құру келесі кезеңдерді қамтиды :

1. Оқытушы бағдарламаның сценарийін өңдеу: бұл кезеңде педагог қандай оқу курсының қандай бөлігін оқытушы бағдарламаға ауыстыратыны туралы шешім қабылдауы керек, ақпараттық кадрлар материалдарын ойласыруы, оқу материалын меңгеру кезінде оқушылар қақтығысатын қиындықтарды диагностикалауға арналған оларға сұрақтар мен жауаптар нұсқаларын, бағдарламаны жүргізу нобайын өңдеу, оның жеке кардрлары мен үзінділері арасындағы өзара байланыс жүйесін ойластыруы қажет. 

2. Болашақ бағдарламаның жеке кадрларының мәтінін компьютерге енгізу, суреттер салу, бақылаушы үзінділерді құрастыру: сұрақтар, оларға  жауаптар нұсқаларын және жауптар дұрыстығын талдау тәсілдері. Бұл кезеңде педагогқа компьютердің функцияларын,  аспапты бағдарлама құрамындағы енгізу және жөндестіру мүмкіндіктерін  меңгеруі қажет болады. 

3. Оқытушы бағдарламаның жеке элементтерін бүтіндей сұхбаттық жүйеге байланыстыру, кадрлар, сұрақтар арасындағы өзара байланысты орнату, бағдарламаны аяғына жеткізу. 

4. Бағдарламаны пайдалану кезінде оны қоштау, нақты оқыту үрдісінде пайдаланғаннан соң анықталған кемшіліктерге түзетулер мен қосымшалар енгізу қажеттілігі. 

